










Նախագիծ
ԱՐՁԱՆԱԳՐՈՒԹՅՈՒՆ

 «Հայաստանի Հանրապետության կառավարության և Իտալիայի Հանրապետության կառավարության միջև ուղևորների և բեռների միջազգային ավտոտրանսպորտային փոխադրումների մասին» 1999 թվականի օգոստոսի 7-ի համաձայնագրում լրացում կատարելու մասին

Հայաստանի Հանրապետության կառավարությունը և Իտալիայի Հանրապետության կառավարությունը ` այսուհետ Պայմանավորվող կողմեր, 

Փոխադարձ շահերից ելնելով, երկու երկրների տարածքներով կամ այդ տարածքներով տարանցմամբ իրականացվող` ուղևորների և բեռների ավտոտրանսպորտային փոխադրումները հեշտացնելու և կարգավորելու համար,

Փոխադրումների ժամանակը և ծախսերը կրճատելու, փոխադրումների արդյունավետությունը բարձրացնելու նպատակով,


ղեկավարվելով «Միջազգային պայմանագրերի իրավունքի մասին» Վիեննայի 1969 թվականի մայիսի 23-ի կոնվենցիայի 39-րդ հոդվածով, պայմանավորվեցին ներքոհիշյալի մասին.

1999 թվականի օգոստոսի 7-ին ստորագրված «Հայաստանի Հանրապետության կառավարության և Իտալիայի Հանրապետության կառավարության միջև ուղևորների և բեռների միջազգային ավտոտրանսպորտային փոխադրումների մասին» hամաձայնագրում կատարել ներքոնշյալ լրացումը.

Հոդված 1

1999թ. օգոստոսի 7-ի «Հայաստանի Հանրապետության կառավարության և Իտալիայի կառավարության միջև ուղևորների և բեռների միջազգային ավտոտրանսպորտային փոխադրումների մասին» Համաձայնագրի 11-րդ հոդվածը լրացնել հետևյալ բովանդակությամբ նոր 4-րդ կետով`
«4. Համակցված շարժակազմով բեռների փոխադրում կատարելիս Պայմանավորվող կողմի տարածքում թույլատրվում է կցորդի կամ կիսակցորդի փոփոխություն, որը հաշվառված է Պայմանավորվող կողմերի տարածքներից մեկում»:
Հոդված 2

Սույն Արձանագրությունն ուժի մեջ կմտնի դիվանագիտական ուղիներով վերջին գրավոր ծանուցման ստացման օրվանից, որով Պայմանավորվող կողմերը միմյանց կտեղեկացնեն ուժի մեջ մտնելու համար անհրաժեշտ ներպետական ընթացակարգերի կատարման մասին:


Կատարված է երկու օրինակով _ _ _ _ _ _ քաղաքում, յուրաքանչյուրը իտալերեն, հայերեն և անգլերեն լեզուներով, ընդ որում բոլոր տեքստերը նույնական են և ունեն հավասարազոր ուժ: Սույն Համաձայնագրի դրույթների մեկնաբանությունների տարաձայնության դեպքում, առաջնահերթությունը տրվում է անգլերեն լեզվով կազմված տեքստին:   

